
	గీ.	
అనుచుఁ దానాడుమాటల కగతనూజ, పొసఁగఁ గల్పించి యుత్తరం బొసఁగుటయును

దలఁకి యాపూర్ణనీహారధామముఖికిఁ, గాలకంఠుండు నమ్మికగా వచించె.

	గీ.	
తెఱవ నే నేమి పాపంబు నెఱుఁగ నీవు, వట్టికప్పులు నామీఁదఁ గట్టి యిట్లు

గలఁక నొందింపనేల యాగ్రహము మాని, వినుము నామాట యొక్కటి వీను లలర.

	సీ.	
ననఁబోఁడి నామాట నమ్మకుండితివేనిఁ జెనకి బెబ్బులివాఁతఁ జెయ్యిడియెద

గట్టిగాఁ బెనుబాముఁ బట్టి యాడించేద విషమైన మ్రింగెద వెఱపు లేక

కొదుగక ఐడిఁ బెద్దగుడి సొచ్చి నిలిచెద నవవీల గోపదం బంటుకొనెద

నంకిలి లేకుండ నగ్గి ధరించెదఁ బట్టుగా ద్విజరాజు ముట్టుకొనెద



	 







	గీ.	
మఱియు నేబాసయైని నేమమునఁ జేతుఁ, గాన నింక నీతలంపులో మాని మాని

నీశిరోమణి నన్ను మన్నింపు మిప్పు, డెలమితోడుతఁ గదియించి యేలుకొనుము.

	గీ.	
అనిన నంబిక యొక్కింత యాత్మ నలరి, యౌర నీ కిట్టిబాసలు నచ్చివచ్చుఁ

బలుకు లేటికి రమ్మని తలుపుదీసి, పిలుచుటయ నేఁగి యతఁ డొద్ద నిలుచుటయును.



	 139







	గీ.	
అతని సంభోగచిహ్నంబు లరసి చూచి, పార్వతీదేవి యిట్లని పల్కె నహహ

యిప్పు డే నేమిపాపంబు నెఱుగనంటి, వెచటి వీచిన్నెలో నాకు నెఱుఁగఁజెపుమ.



	 140







	క.	
పసుపును గుంకుమ గంధము, నసమాంబక నీదుమేన నట్టువదలి యే

బిసరుహముఖి యంటించెనొ, కసరక నాతోడ నిపుడు గట్టిగఁ జెపుమా.

	వ.	
అనిన భవుం డిట్లనియె.

	క.	
విను మానిని జనులందఱు, వెనుకయ్యను బూజసేయ వెస నాతఁడు నన్

బెనఁగి కవుంగిటఁ బొదవిన, దనువున నవి యంటుకొనియెఁ దప్పే నాకున్.

	గీ.	
కాలకంధర నీమోవిగంటు లేమి, కారణంబునఁ బొదవె నా గౌరి వినుము

మరునితోడ నెదిర్చి సంగర మొనర్చు, తఱిని గోపించి కీరంబు గఱచెఁ జుమ్ము.

	క.	
హాటకగిరిధర నీమెయిఁ, గాటుక యంటిన దదేమి కారణ మబలా

కాటుక కా దిఁక లత్తుక, గాటపుగరళప్రభావికాసము సుమ్మీ.

	క.	
మే లెంతటి నెఱజాణవొ, బాళిగ దత్తురములాడి వంచించెదవో

బాలేందుజూట నీ మెయిఁ, బూ లంటుకయున్న వేల పొంకక చెపుమా.

	గీ.	
భామ విను మున్ను శ్వేతుఁ డన్భక్తవరుఁడు, వెలవెలందికిఁ బూల్గొంచు వెడలునెడల

గొన్ని మహిమీఁద వ్రాలినఁ గోరి వాఁడు, నాకు నర్పింప నవి యంటి నాటుకొనియె.

	క.	
పన్నగరాజాంగద నీ, కన్నుల కెఱు పేల గలిగె గౌరీ భక్తుల్

ని న్నర్ధరాత్రి నఱకు, నన్ను న్జాగరణ మునిచినం బొసఁగె నిటుల్.

	గీ.	
అంచు నిరువురు నిటు భాషించుతఱిని, నీలకంఠుండు మోహంబు నిలుపలేక

		 ఈ పేజీలో చివరి మార్పు 25 జనవరి 2023న 11:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

